
ONOR. CHRISTIAN FALZON SCERRI
Seduta ta’ nhar il-Gimgha, 26, ta’ Novembru, 2021

Rikors Mahluf Nru: 477/2013

CARMEL SCICLUNA U MARTU ANNA SCICLUNA GHAL KULL INTERESS LI JISTA’
JKOLLHA

V.

ANGELO SCICLUNA, ANTONIA MART FRANCIS SCICLUNA U L-ISTESS FRANCIS
SCICLUNA GHAL KULL INTERESS LI JISTA’ JKOLLU, JOSEPH SCICLUNA, PAUL
SCICLUNA, VINCENZA MART ANTHONY FENECH GHALL-FINIJIET TAL-INTEGRITA TAL-
GUDIZZJU U GHAL KULL INTERESS LI JISTA’ JKOLLHA, RITA MART FRANCIS SCICLUNA
GHALL-FINIJIET TAL-INTEGRITA TAL-GUDIZZJU U GHAL KULL INTERESS LI JISTA’
JKOLLHA, SAVER SCICLUNA GHALL-FINIJIET TAL-INTEGRITA TAL-GUDIZZJU U GHAL
KULL INTERESS LI JISTA’JKOLLU U B'VERBAL TAT-8 TA’ OTTUBRU, 2019, L-ATTUR
CARMEL SCICLUNA QED JIDDIKJARAV RUHU BHALA L-EREDI UNIVERSALI TAL-
KONVENUT SAVER SCICLUNA LI MIET FIL-MORI TAL-KAWZA

[I-Qorti:
1. Din hija sentenza finali dwar it-talbiet kollha tal-atturi Carmel u Anna Scicluna,

wara li I-atti kienu regghu ntbaghtu lura lil din il-qorti, b’sentenza moghtija mill-
Qorti tal-Appell fis-27 ta’ Frar, 2015;



Dahla

B’rikors mahluf imressaq fl-20 ta’ Mejju, 2013, |-atturi Carmel u Anna Scicluna

fissru, li l-attur Carmel Scicluna, flimkien ma’ whud mill-konvenuti (li jigu hutu),
ghandhom f'idejhom raba’ bil-kejl ta’ 103 itmiem, imsejha Tal-Qattara, fil-limiti ta’
Had-Dingli, li geghdin izzomuha b'titlu ta’ gbiela. ll-kirja ta’ din ir-raba’ Jiet

mghoddija lill-ahwa Scicluna minghand missierhom Saver Scicluna;

L-atturi jghidu li l-ahwa kienu gasmu bejniethom din ir-raba’ biex b’kekk kull

wiehed minnhom kellu gatgha ghalih x’jahdem;

IZidu jishqu li skont dan il-pjan ta’ qasma, l-attur Carmel Scicluna kien suppost
messu wkoll bi¢¢a art bil-kejl ta’ madwar tomnejn, fejn fiha kien hemm mibnija
giebja u kamra fejn hemm il-pompa u I-makkinarju li bih tithaddem il-giebja. L-
atturi jtennu li din il-giebja nbniet mill-attur Carmel Scicluna bejn [-1988 u |-1990 u
li |-ftehim bejn l-ahwa kien li l-art fejn hemm din il-giebja, tigi assenjata
esklussivament lil Carmel Scicluna, b’dana izda li kull wiehed mill-ahwa seta’ jibni
giebja ghar-rasu minghajr awtorizzazzjoni tal-istess Carmel Scicluna. Dejjem
skont l-atturi, il-ftehim kien fis-sens ukoll li I-ahwa setghu jaghmlu uzu minn din il-

giebja sakemm kull wiehed minnhom jibni giebja ghalih;

Gara li hadd mill-ahwa ma bena giebja ghalih u sadattant dawn baqghu jaghmlu

uzu minn din il-giebja,

Billi I-atturi jidhrilhom li din il-giebja u I-kamra li hemm maghha jmissu lilhom biss

skont il-ftehim li ntlahaq bejn I-ahwa, huma fethu din il-kawza u talbu hekk:

0] Prevja kwalsijasi dikjarazzjoni ohra talvolta mehtiega u
necessarja, tiddikjara illi I-giebja (flimkien ma’ kamra
adjacenti ghaliha Ii fiha hemm il-pompa u l-aggeggi biex
tithaddem din il-giebja) li hija delineata bil-lewn ahmar fuq
il-pjanta hawn annessa bhala Dok ‘A’ mibnija u kostruwita
mir-rikorrent Carmel Scicluna fuq parti diviza mill-art
formanti parti mit-territorju maghruf bhala ‘Tal-Qattara’ fil-



(ii)

(iii)

(iv)

7. ll-konvenuti kollha, hlief Saver Scicluna, ressqu risposta mahlufa fl-24 ta’ Gunju,

limiti ta’ Had-Dingli tappartjeni esklussivament lill-istess
rikorrent ad eskluzjoni tal-intimati I-ohra;

Konsegwentement tiddikjara illi huwa biss ir-rikorrent
Carmel Scicluna illi ghandu d-dritt li jaghmel uzu mill-
imsemmija giebja u kamra adjacenti ghaliha b’dak kollu li
hemm fl-imsemmija kamra u dan ad eskluzjoni tal-intimati;

Konsegwentement tiddikjara illi I-intimati m’ghandhom ebda
dritt illi jaghmlu kwalsijasi uzu mill-imsemmija giebja u mill-
kamra adjacenti ghaliha b’dak kollu li hemm go fiha;

Tordna u tikkundanna lill-intimati jew min minnhom sabiex
Jiddezistu milli jaghmlu kwalsijasi uzu mill-imsemmija giebja
u mill-kamra adjacenti ghaliha b’dak kollu li hemm fl-
imsemmija karma;

2013 u fiha wiegbu hekk:

()

(ii)

(i)

(iv)

(v)

llli gabel xejn jigi rilevat illi I-azzjoni attrici hija nsostenibbli
stante li hija wahda ta’ natura petitorja u bhala tali ma
tikkompetix lill-atturi peress illi huma ma humiex sidien tal-
proprjeta in kwistjoni;

i fi kwalunkwe kaz u dejjem minghajr preqgudizzju ghall-
premess, |-atturi ghandhom jindikaw l-artikolu tal-ligi Ii fuqu
ged isejsu t-talbiet taghhom;

llli I-ec¢Cipjenti Vincenza mart Anthony Fenech u Rita mart
Francis Scicluna jirrilevaw illi huma ghandhom kull interess
fdin il-kawza stante illi anke huma ghandhom sehem mir-
raba’ de quo u mieghu wkoll sehem mill-ilma;

i fi kwalunkwe kaz u dejjem minghajr prequdizzju ghall-
premess, it-talbiet attrici huma totalment infondati fil-fatt u
fid-dritt stante illi huma bazati fuq premessi inveritjieri hekk
kif sejjer jigi ppruvat waqt it-trattazzjoni tal-kawza;

i fi kwalunkwe kaz u dejjem minghajr prequdizzju ghall-
premess, it-talbiet attrici huma totalment infondati fil-fatt u
fid-dritt stante illi l-atturi la huma proprjetarji tal-giebja,
kamra u aggeggi msemmija u lanqgas ma ghamlu I-istess
giebja, kamra u l-aggeggi taghha msemmija a spejjez
unikament taghhom;



(vi)  Mlli fi kwalunkwe kaz u dejjem minghajr pregudizzju ghall-
premess, it-talbiet attrici huma totalment infondati fil-fatt u
fid-dritt stante illi I-giebja mertu ta’ din il-kawza nbniet qabel
il-gsim li sar bejn il-kontendenti u I-parti fejn hemm il-giebja
u l-kamra de quo baqghet ma giet assenjata lil hadd
individwali imma baqghet in komun bejn kulhadd u dana
appuntu sabiex ma jkunx hemm problemi dwarha u dwar
tehid tal-lma mill-istess;

(vii) i fi kwalunkwe kaz u dejjem minghajr pregudizzju ghall-
premess, it-talbiet attrici huma totalment infondati fil-fatt u
fid-dritt stante illi gatt ma kien hemm xi kondizzjoni imposta
fuq I-ec¢cipjenti illi kull wiehed minnhom jibni u jikkostruwixxi
I-giebja taghhom u dana oltre |I-fatt illi tali gwiebi
naturalment ikunu soggetti ghal u jirrikjedu I-kunsens tas-sid
tal-art propju kif ukoll il-permessi mill-awtoritajiet konc¢ernati;

(viii)y i fi kwalunkwe kaz u dejjem minghajr pregudizzju ghall-
premess, it-talbiet attrici huma totalment infondati fil-fatt u
fid-dritt stante illi I-e¢cipjenti dejjem tellghu I-ilma minn tali
giebja sa minn meta bdiet tintuza l-ewwel darba; dejjem
hargu sehemhom ghat-thaddim tal-istess; fl-imsemmija
giebja jingabar wkoll ilma li jittella’ minn borehole (li hija
sors principali tal-ilma) li tinsab fil-porzjon i jinhadem u die
assenjat lil wiehed mill-ec¢cipjenti u ¢joe Joseph Scicluna, u
dan kif ser jigi ppruvat ahjar waqt it-trattazzjoni tal-kawza;

(ix) i fi kwalunkwe kaz u minghajr prequdizzju ghas-suespost,
dokumenti esebiti mar-rikors guramentat huma ta’ natura
dubjuza kif jista’ jigi ppruvat ahjar waqt it-trattazzjoni tal-
kawza;

(x) i minghajr prequdizzju ghas-suespost u fi kwalunkwe kaz
il-kawza odjerna hija wahda frivola u vessatorja kif ser
jirrizulta ahjar waqt it-trattazzjoni tal-kawza;

(xiy  Salv eccezzjonijiet ohra.

B’sentenza moghtija fis-6 ta’ Gunju, 2014, din il-gorti b’'Imhallef differenti, ¢ahdet

l-ewwel e¢cezzjoni mressqa mill-konvenuti Scicluna dwar il-legittimazzjoni attiva

tal-atturi biex iressqu din il-kawza;



10.

11.

12.

13.

14.

15.

Din is-sentenza giet appellata u I-Qorti tal-Appell, b’sentenza moghtija fis-27_ta’
Frar, 2015, ikkonfermat i¢c-cahda tal-ewwel e¢cezzjoni ghaliex qieset li I-azzjoni

mnedija mill-atturi hija wahda ta’ ghamla possessorja u mhux petitorja;

B’digriet moghti waqt is-seduta tas-16 ta’ Ottubru, 2018 (ara pagna 253 tal-atti),

din il-gorti tat Zzmien lill-atturi biex jindikaw il-bazi legali tal-azzjoni taghhom;

Din in-nota tressget mill-atturi fid-29 ta’ Ottubru, 2018 (ara pagna 254 tal-atti).

Fiha gie mtenni li din I-azzjoni giet imsejsa fuq l-artikoli 959 et sequitur tal-Kap
16 tal-Ligijiet ta’ Malta, u dan b’rihet il-ftehim li sar bejn il-partijiet meta huma

kienu gasmu r-raba’ bejniethom;

Bhala reazzjoni ghal din in-nota, il-konvenuti kollha, hlief Saver Scicluna, fil-11 ta’

Marzu, 2019 ressqu tweg@iba mahlufa ohra, li fiha ziedu din I-e¢¢ezzjoni li gejja:

(1) llli minghajr pregudizzju u fi kwalunkwe kaz, l-azzjoni
imressqga mill-atturi hija preskritta u perenta u dana skont I-
artikoli 534 u 535 tal-Kapitolu 16 tal-Ligijiet ta’ Malta — dana
qed jinghad anke fid-dawl tal-fatt illi l-istess Qorti tal-Appell
fis-sentenza preliminari taghha moghtija fl-atti ta’ din il-
kawza fis-27 ta’ Frar 2015 galet:- «.... kemm il-premessi kif
ukoll il-kumplament tat-talbiet juru bi¢-¢ar i I-azzjoni
proposta hija wahda possessoria intiza sabiex [-atturi
jippreservaw il-pussess taghhom kontra I-konvenuti.»

ll-konvenut Saver Scicluna miet fil-mori tal-kawza, fl-14 ta’ Marzu, 2019 (ara ¢-

certifikat tal-mewt tieghu fpagna 269 tal-atti). Fit-testment tieghu tat-23 ta’ Lulju,
2018 (ara pagni 283 sa 285 tal-atti), Saver Scicluna halla bhala werriet universali

tieghu lill-attur Carmel Scicluna;

Wara I-mewt tal-konvenut Saver Scicluna, I-atturi ddikjaraw fil-verbal tas-seduta

tat-8 ta’ Ottubru, 2019, li I-kawza kienu ha jkompluha biss kontra I-konvenuti |-

ohra (ara pagna 267 tal-atti);

ll-partijiet ghalqu I-provi kollha fis-seduta tat-30 ta’ Lulju, 2021 (ara pagna 408

tal-atti) u minn hemmhekk il-kawza thalliet ghas-sentenza ghal-lum, wara Ii I-



Fatti

16.

17.

18.

19.

20.

21.

partijiet inghataw il-jedd li jressqu s-sottomissjonijiet bil-miktub taghhom, liema

sottomissjonijiet jinsabu f’pagni 465 sa 507 tal-atti;

L-art imsejha Tal-Qattara, fil-limiti ta’ Had-Dingli, li fugha gamet din it-tilwima hija
ta’ sidien privati li mhumiex parti fdin il-kawza. Ghal zi Zzmien l-amministratur tal-
art kien Alfred Gera De Petri (ara affidavit tal-imsemmi Alfred Gera De Petri

fpagna 364 tal-atti);

Din I-art kienet mikrija lil Saver Scicluna, li jigi missier |-attur Carmel Scicluna u
missier il-konvenuti Angelo, Antonia, Joseph, Paul, Vincenza u Rita. Saver
Scicluna kellu zewgt itfal ohra (Connie u Mary) izda dawn mhumiex involuti fdin

il-kawza;

Jidher li ghall-bidu kien hemm giebja zghira fl-inhawi, izda aktar tard inhass il-
htiega li tinbena giebja akbar. Maz-zmien din il-giebja z-zghira giet abbandunata
(ara affidavits tal-konvenut Angelo Scicluna fpagna 238 tal-atti u l-affidavit tal-

konvenuta Antonia Scicluna fpagna 381 tal-atti);

Fis-17 ta’ Awwissu, 1989, Alfred Gera De Petri, li kien jamministra din |-art fisem
is-sidien, kien ta I-kunsens tieghu sabiex fuq din I-art tkun tista’ tinbena din il-

giebja |-gdida (ara pagna 367 tal-atti);

Din il-giebja nbniet bejn 1-1989 u 1-1990 izda I-partijiet ma jagblux bejniethom min
hallas ghaliha. L-atturi jghidu li I-materjal biex inbniet din il-giebja thallas
minnhom, filwaqt li I-konvenuti ahwa Scicluna jghidu li x-xoghol tal-bini taghha
sar minn Joseph u Paul Scicluna u li I-materjal tal-bini taghha nxtara bi flus

missierhom Saver Scicluna

ll-missier Saver Scicluna, min-naha tieghu, ¢ahad li huwa hallas xi flus ghall-bini

ta’ din il-giebja u jsostni anzi fl-affidavit tieghu (ara pagna 11 tal-atti), li |-giebja



22.

23.

24.

25.

saret bi flus l-attur Carmel Scicluna. Din I-istess verzjoni sahagha wkoll fit-tielet

artikolu tat-testment tieghu maghmul fit-23 ta’ Lulju, 2018 (ara pagna 284 tal-atti);

Fl-atti tal-kawza gew ipprezentati wkoll ghadd gmielu ta’ fatturi u ta’ cash sales li
huma relatati mal-binja ta’ din il-giebja (ara pagni 116 sa 185 tal-atti). F'uhud
minn dawn il-karti hemm imnizzel li dawn inhargu fuq ordni tal-attur Carmel
Scicluna. Il-konvenuta Antonia Scicluna izda tghid fl-affidavit taghha li I-karti saru
fug isem Carmel Scicluna ghaliex missierhom kien hareg boarded out u ghalhekk
ma setax jidher li din il-giebja kienet gieghda tinbena minnu (ara pagna 381 tal-
atti). Tibga’ tinsisti, kif hekk jaghmlu I-konvenuti I-ohra, li I-materjal biex tinbena |-

giebja nhargu minn but missierhom Saver Scicluna;

Meta nbniet il-giebja sar ukoll xoghol ta’ komunikazzjoni ta’ kanen, sabiex I-ilma
jkun jista’ jifrex u jilhaq ir-raba’ kollha (ara x-xiehda tal-attrici Anna Scicluna
fpagna 316 tal-atti). Minn dak li fehmet il-gorti, jidher li hemm kanna ewlenija li
minnha johordu diversi ferghat li jaghtu ghal partijiet differenti tar-raba’ (ara I-
affidavit tal-konvenuta Antonia Scicluna fpagna 382 tal-atti, ix-xiehda tal-attur
Carmel Scicluna fpagni 302 u 303 tal-atti u x-xiehda viva-voce ta’ Joseph
Scicluna fpagni 435 u 436 tal-atti);

Aktar tard, ghall-habta tas-sena 1994, il-missier (i.e. Saver Scicluna) iddecieda li
jagsam ir-raba’ kollha ma’ wliedu. Din il-gasma saret bis-sehem tas-surveyor Joe
Zammit. Wara din il-gasma, |-ulied kollha ta’ Saver Scicluna (hlief Connie u Mary)

messhom bi¢¢a mill-art. Dan it-tqgassim sar bix-xorti;

Waqt il-kawza, tista’ tghid il-partijiet kollha qgablu li gatgha ta’ art xaghri ta’
madwar tomnejn baghet ma nqasmitx u thalliet komuni bejn il-partijiet. Dan fil-
verita ma jaqbilx ezatt ma’ dak imnizzel fil-hames paragrafu tar-rikos mahluf, fejn
[-atturi tennew li dawn it-tomnejn art gewwa assenijati lil Carmel Scicluna. Din il-
verzjoni pero nbiddlet mill-attur Carmel Scicluna meta gal waqt ix-xiehda tieghu li,

«missieri halla tomnejn raba’ xaghri biex jaghmlu giebja kull wiehed jekk indu



26.

27.

28.

29.

30.

dawn» (ara pagna 293 tal-atti) u «Halla tomnejn raba’ xaghri biex jekk iridu

jaghmlu wahda bhalha» (ara pagna 309 tal-atti);

Fix-xiehda taghhom, l-atturi galu li din |-art xaghri bagghet ma tgasmitx ghaliex
isostnu li din thalliet vojta biex il-konvenuti jkunu jistghu jibnu giebja kull wiehed
fiha. Skont l-atturi I-ftehim li ntlahaq kien li I-giebja tigi assenjata ghall-uzu
esklussiv ta’ Carmel Scicluna u li I-konvenuti |-ohra kellhom il-jedd li jibqghu
juzaw din il-giebja sakemm kull wiehed minnhom jibni giebja ghalih f'din il-qaghta

xaghri li ma tgassmitx;

Min-naha taghhom il-konvenuti kollha, hlief il-missier Saver Scicluna, jichdu li
tassew kien hemm ftehim bhal dak li ged jghidu l-atturi. Anzi huma jsostnu li I-gbil
kien li I-giebja tibga’ ghall-uzu u t-tgawdija ta’ kulhadd. ll-konvenuti jfissru li ma
jaghmilx sens li jinbnew hafna gwiebi, mhux biss ghaliex ir-raba’ ta’ kulhadd tista’
tissaqqga’ mill-giebja ezistenti, izda anke ghaliex sid I-art zgur mhuwiex ha jaghti I-

kunsens tieghu ghal bini ta’ aktar wiebi fuq ir-raba’;

FI-20 ta’ Mejju, 2013 infethet din il-kawza fejn l-atturi geghdin jitolbu li jigu
dikjarati li huma ghandhom it-tgawdija esklussiva ta’ din il-giebja skont il-ftehim i

sar bejn I-ahwa meta missierhom gasam bejniethom ir-raba’;

B’sentenza moghtija fis-16 ta’ Dicembru, 2013 (ara pagni 383 sa 387), l-attur
Carmel Scicluna gie misjub hati ta’ spoll ghaliex biddel is-serratura tal-kaxxa tad-
dawl, biddel il-katnazz tal-kamra tal-giebja fejn hemm il-pompa minn fejn jittella’ I-
ilma u gala’ I-minkbejn (bends) tal-kanen li permezz taghhom l-ilma kien jitwassal

mill-giebja sal-ghelieqi tal-konvenuti. Din is-sentenza ma gietx appellata;

Sal-gurnata tal-lum, I-ahwa kollha ghadhom jingdew b’din il-giebja biex isaqqu r-
raba’ taghhom u I-kontijiet tad-dawl relatati mat-thaddim tal-pompa geghdin
jithallsu bejn il-partijiet kollha skont is-sehem tar-raba’ li ghandhom (ara x-xiehda
tal-attur Carmel Scicluna f'pagni 297, 298 u 304 tal-atti, ix-xiehda tal-attrici Anna



Scicluna fpagni 317 sa 322 tal-atti u l-affidavit tal-konvenuta Antonia Scicluna
fpagni 382 tal-atti);

Konsiderazzjonijiet

31.

32.

33.

34.

35.

ll-partijiet geghdin jittewmu f'din il-kawza dwar I-uzu tal-giebja li nbniet bejn [-1989
u 1-1990. L-atturi jippretendu li huwa Carmel Scicluna biss li ghandu I-jedd ta’
tgawdija fug din il-giebja ghaliex geghdin jghidu li kien intlahaq ftehim fdan is-
sens mal-konvenuti, meta |-missier, Saver Scicluna, kien gasam ir-raba’ fost
uliedu, lura fis-sena 1994. Mill-banda ‘I ohra, il-konvenuti jgiddbu lill-atturi ghaliex

jghidu li I-ftehim huwa li din il-giebja tista’ tintuza minn kulhadd;

ll-gorti tibda billi tghid illi hija tassew hasra kbira li ahwa, li huma kollha maturi u
mdahhlin fiz-zmien, ma rnexxilhomx isibu wahidhom tarf tal-problema li nqalghet
bejniethom. Bi ftit sens komun u b’rieda tajba minn kull parti, din il-kwistjoni
facilment setghet tigi solvuta barra ‘| qorti. B’xorti hazina jew ahjar frott ta’ inkejja
zejda li nholgot maz-zmien, l-ahwa ma kinux kapaci li jsibu gbil bejniethom, biex
b’hekk it-tilwima ta’ bejniethom spi¢c¢at fhogor il-qorti. Dnub ikbar huwa |-fatt li
tilwima bhal din dwar uzu ta’ giebja, baqghet tkaxkar fil-bini tal-qorti ghal aktar

minn tmien snin shah;

Hu X’inhu I-kaz, nolens volens, din il-kawza issa sejra tingata’ minn din il-qorti;
Qabel ma tghaddi ghall-mertu tat-talbiet attrici, il-qorti thoss xieraq li I-ewwel
ghandha tistharreg I-e¢¢ezzjonijiet preliminari li tgajmu mill-konvenuti fiz-zewg
risposti mahlufa taghhom, ghaliex jekk imgar wahda minnhom tinstab i hija

misthoqqga allura I-kawza tal-atturi tieqaf mill-bidu;

L-ewwel ec¢cezzjoni_preliminari mqgangla mill-konvenuti kienet li l-atturi ma

setghux iressqu din il-kawza ghaliex huma mhumiex sidien tar-raba’ fejn tinsab
mibnija din il-giebja. Din I-e¢¢ezzjoni giet michuda mill-Qorti tal-Appell b’sentenza
moghtija fis-27_ta’ Frar, 2015 ghaliex gie meqjus li l-atturi kellhom jedd iressqu

37.

kawza bhal din bhala persuni li kienu geghdin izommu l-art bhala inkwilini. Jigi

b’hekk, li din I-e¢¢ezzjoni illum hija kapitlu maghlug;

It-tieni ec€ezzjoni preliminari mressqa mill-konvenuti hija Ii I-atturi kellhom

jindikaw l-artikolu tal-ligi li fuqu huma bnew din il-kawza;

Jissokta jinghad, li I-ligi ma titlobx li rikors mahluf ghandu jghid jew isemmi fuq
liema dispozizzjoni tal-ligi saret |-azzjoni (ara fost ohrajn, Outwest Ltd v. II-
Kummissarju Tat-Taxxi deciza mill-Prim’Awla tal-Qorti Civili fis-27 ta’ Marzu,
2018 u John Fiteni v. Kontrollur tad-Dwana deciza fis-26 ta’ Mejju, 2006);

Kif tajjeb imfisser mill-Qorti tal-Appell fis-sentenza Electronic Products Limited
v. Emanuel Micallef et maqgtugha fil-25 ta’ Ottubru, 2013,

«imkien fil-ligi ma hu impost xi obbligu fuq attur li fl-att promotorju tal-
gudizzju jindika l-artikolu tal-ligi li fugha jkun ged jibbaza I-meritu tat-
talba tieghu. lI-ligi tesigi biss tifsira ¢ara u sewwa tal-fatti li minnhom
torigina |-kawza u I|-kawzali li jaghtu lok ghall-istess talba i
jiggustifikawha;
Tassew dak li huwa mehtieg bil-ligi skont I-artikolu 156(1)(a) u (b) tal-Kap 12
tal-Ligijiet ta’ Malta, huwa li I-premessi, it-talbiet u r-ragunijiet ghaliex ikunu
geghdin isiru dawk it-talbiet fir-rikors mahluf ikunu gew imfissra b’mod ¢ar u tajjeb
bizZzejjed sabiex il-konvenut ikun jista’ jifhem ghaliex huwa gie mharrek fil-kawza

u biex b’hekk huwa jitpogga f'qaghda li jkun jista’ jwiegeb ghaliha;

Fil-kaz taghna, minkejja li ma ssemmix artikolu specifiku tal-ligi, jirrizulta car
hafna minn qari tar-rikors mahluf, X'inhu l-oggett tal-kawza, viz. li l-atturi jigu
dikjarati li ghandhom il-jedd esklussiv tal-giebja minhabba ftehim verbali li jghidu
li ghandhom mal-konvenuti. Jekk tassew hemmx dan il-ftehim verbali, hija haga li
wiehed ghad irid jaraha aktar ‘il quddiem f'din is-sentenza, izda f'dan I-istadju ma

nistghux nghidu li I-azzjoni mibdija mill-atturi ma tinftehimx;

4].

42.

43.

44.

45.

46.

47.

F’kull kaz, I-atturi b’nota mressqa minnhom fid-29 ta’ Ottubru, 2018 (ara pagna

254 tal-atti) fissru li I-azzjoni taghhom hija bbazata fuq I-artikoli 959 et sequitur
tal-Kap 16 tal-Ligijiet ta’ Malta bis-sahha ta’ rabta kuntrattwali jew ahjar

obligazzjoni personali, li huma jghidu li I-konvenuti ghandhom maghhom;
Imma anke kieku stess, il-konvenuti jidhru li fehmu sew X'inhu s-sies tal-azzjoni
attrici ghaliex huma ressqu ghadd ta’ ec¢ezzjonijiet fejn tennew li mhux vera li

jezisti dan il-ftehim jew obbligazzjoni personali bejniethom;

Ghalhekk din it-tieni e¢¢ezzjoni dwar in-nuqqas ta’ tismija tal-ligi li fugha saret din

il-kawza ma tistax tintlaga’ u gieghda tigi mi¢chuda;

It-tielet e€ezzjoni hija li Vincenza mart Anthony Fenech u Rita mart Francis

Scicluna ghandhom kull interess f'din il-kawza ghaliex huma ghandhom sehem

mir-raba’ de quo agitur u mieghu ghandhom ukoll sehem mill-ilma;

Din |-e¢¢ezzjoni ma kienx hemm htiega ghaliha u saret fil-vojt ghaliex lil hemm
mill-kwalifika li gew imharrkin fiha, tajjeb jew hazin, kemm Vincenza Fenech u kif

ukoll Rita Scicluna gew imharrka bhala partijiet f'din il-kawza;
Bhala partijiet huma nghataw [-opportunita shiha Ili jressqu I-provi u s-
sottomissjonijiet taghhom flimkien mal-konvenuti I-ohra. Ghalhekk anke din |-

eccezzjoni gieghda tigi mwarrba;

Ir-raba’, il-hames, is-sitt, is-seba’ u t-tmien _ec¢¢ezzjoni tal-konvenuti jolgtu I-

mertu tat-talbiet attrici. Bazikament, fihom huma jmeru lill-atturi li gatt kien hemm
ftehim, fejn huma kienu accettaw li jhallu lil Carmel Scicluna jgawdi wahdu I-
giebja inkwistjoni. Jichdu wkoll li kien hemm ftehim mal-attur Carmel Scicluna li
huma setghu jingdew b’din il-giebja sakemm kull wiehed minnhom jibni giebja
ghalih innifsu. Bil-magqlub ta’ dak li jghidu I-atturi, il-konvenuti jtennu li |-giebja u |-
kamra li hemm biswit maghha, bagghu ma tqassmux u baqghu komuni bejn I-

48.

49.

50.

51.

52.

53.

ahwa sewwasew sabiex ma jkunx hemm problemi dwarha u dwar tehid tal-ilma

minnha;
Billi dawn |-e¢c¢ezzjonijiet imissu mal-galba tal-kwistjoni li hemm bejn il-partijiet
dwar l-allegat ftehim li hemm dwar l-uzu tal-giebja, dawn mhumiex sejrin jigu

mistharrga ghalissa;

Nghaddu mela ghad-disa’ e€¢ezzjoni tal-konvenuti fejn fiha huma jitfghu dubju

dwar l-awtenticita tad-dokumenti mressqa mar-rikors mahluf;

ll-qorti tibda billi tghid li li dawn id-dokumenti li gew mehmuza mar-rikors mahluf
flus bejn 1-1989 u 1-1990 biex inbniet il-giebja mhuwiex fattur rilevanti biex tinqata’
din il-kawza ghaliex dak li jrid jigi deciz fdin il-kawza mhuwiex min hallas ghall-
bini tal-giebja, izda jekk fl-1994 tassew kienx hemm ftehim bejn il-partijiet, li I-
attur Carmel Scicluna kellu jgawdi ghalih biss din il-famuza giebja. Ghalhekk
skont l-artikolu 803 tal-Kap 12 tal-Ligijiet ta’ Malta ladarba dawn id-dokumenti
mhumiex rilevanti ghar-rizoluzzjoni ta’ din il-kawza, din il-qorti lanqas ghandha

ghalfejn tqis din I-e¢¢éezzjoni ta’ falsifikazzjoni;

Izda biex zgur ma jinghadx li din il-qorti rhiet mid-dmirijiet taghha, hija xorta

wahda sejra tqgis din I-e¢¢ezzjoni;

Ghalkemm il-konvenuti Zzerghu d-dubju tal-falsifikazzjoni fir-risposta mahlufa,
huma ma komplewx irawmuh fl-istadju tat-tlugh tal-provi. Kemm hu hekk, ma
tressqu |-ebda xhieda li poggew fid-dubju I-awtenti¢ita jew il-genwinita ta’ dawk
id-dokumenti. Mhux talli hekk izda, I-atturi ressqu xhieda bhal Alfio Zahra u
Carmelo Abela (ara pagni 186 sa 192 tal-atti) fejn stqarrew li dawk id-dokumenti

huma genwini u ghalhekk mhux foloz;

Ghalhekk I-e¢¢ezzjoni numru disgha dwar il-falsifikazzjoni tad-dokumenti mhijiex

fejjieda u gieghda tigi skartata;

54.

55.

56.

S7.

58.

i waqgt li kienet miexja |-kawza, il-konvenuti ressqu ec¢cezzjoni ulterjuri fir-
risposta mizjuda tal-11 ta’ Marzu, 2019 dwar id-dekadenza tal-azzjoni attrici
skont l-artikoli 534 u 535 tal-Kapitolu 16 tal-Ligijiet ta’ Malta;

ll-konvenuti fissru li ladarba |-azzjoni attri¢i hija wahda ta’ sura possessorja, kif
wara kollox iddecidiet il-Qorti tal-Appell fis-sentenza tas-27 ta’ Frar, 2015, allura
din kellha bilfors tkun jew azzjoni ta’ manutensjoni jew inkella azzjoni ta’ spoll.
Sew jekk hi wahda u sew jekk hi I-ohra, il-konvenuti jsostnu li z-Zmien biex
setghet titressaq |-azzjoni ghalag, minhabba li I-actio manutentionis trid titressaq
fi zmien sena minn meta I-pussessur jigi mfixkel fil-pussess tieghu, filwaqt li I-

azzjoni l-ohra trid issir fi zmien xahrejn minn meta jsir l-ispoll;

Ma hemmx dubju li I-azzjoni ta’ spoll u I-azzjoni tal-manutensjoni huma t-tnejn li
huma azzjonijiet possessorji. Perd kontra dak li jaghtu X’jithmu I-konvenuti fl-
eccezzjoni ulterjuri taghhom, dawn mhumiex |-uni¢i zewg azzjonijiet li bil-ligi jista’
jingeda bihom pussessur. Kif jagra I-isem stess tas-Sub-Titolu ta’ fejn jinsabu |-
artikoli 534 u 535 tal-Kapitolu 16 tal-Ligijiet ta’ Malta, dawn huma jeddijiet li
jghoddu fkaz ta’ molestja;

L-azzjoni manutensjoni tghodd meta l-attur ghadu fil-pussess tal-haga u jrid li
jinzamm fil-pussess, filwaqt li fl-actio spolii I-attur jkun gie méahhad mill-pussess
b’ghemil vjolenti jew b’ghemil li jkun sar bil-mohbi u jitlob lill-qorti tordna li huwa
jerga’ jitgieghed lura f'dak il-pussess li ttehidlu (ara dwar id-differenza bejn dawn
[-azzjonijiet is-sentenzi Joseph Formosa et v. Joseph Cauchi et nomine
deciza mill-Qorti tal-Appell fit-28 ta’ April, 2006, Maria Theresa Spiteri pro et
noe v. Carmelo Cauchi et deciza mill-Qorti tal-Appell fid-19 ta’ April, 2012 u
Nicholas Attard et v. Peter Paul Cutajar deciza mill-Prim’Awla tal-Qorti Civili fl-
14 ta’ Marzu, 2001);

Fil-kaz taghna, l-atturi mhumiex qeghdin jilmentaw li huma gew imfixkla fil-

pussess taghhom jew li darrbu spoll vjolenti jew bil-mohbi mill-konvenuti;

59.

60.

61.

62.

63.

Tassew l-atturi ghadhom fil-pussess tal-giebja u geghdin jaghmlu uzu minnha
sallum. Fuqg kollox, ma saret |-ebda talba mill-atturi biex huma jergghu jitgieghdu
fil-pussess tal-giebja. Ghalhekk huwa ¢ar li I-atturi mhumiex qeghdin jezercitaw |-

actio spolii;

Hekk ukoll, l-atturi langas ma huma geghdin jinqdew bl-actio manutentionis. Dan
ged jinghad ghaliex l-atturi mhumiex geghdin jallegaw li I-konvenuti geghdin

icanhduhom jew ifixkluhom milli juzaw il-giebja;

Barra minn hekk, wiehed ma jridx jinsa wkoll li skont |-interpretazzjoni moghtija
mill-grati taghna, kerrejja bhalma huma I-atturi, ma jistghux jaghmlu uzu mill-actio
manutentionis ghaliex kerrejja ma jzommux il-haga animo domini, jigifieri, bhala
taghhom infudhom (ara Nazzareno Attard v. Paola Cassar dec¢iza mill-
Prim’Awla tal-Qorti Civili fit-18 ta’ Jannar, 2006 u Stacy Chircop v. Maria Spiteri
deciza mill-Qorti tal-Appell fil-11 ta’ Lulju, 2016);

Inghad fis-sentenza Domenica Mamo et v. Antonia Galea et deciza mill-
Prim’Awla tal-Qorti Civili fit-18 ta’ Frar, 2004

«Issa |-pussess tutelabbli li jillegittima l-azzjoni hu dak definit fl-
Artikolu 524 (1) tal-Kapitolu 16. Pussess li allura ghandu jkollu
b’rekwizit il-karattru tal-pussess ad usucapionem, ossija |-pussess
pacifiku, kontinwu, pubbliku u ininterrott. Pussess li kellu jfisser bhala
minimu detenzjoni ta’ haga animo domini. Kien ghalhekk li jinsab
ritenut illi azzjoni ta’ din ix-xorta ma tistax tigi ezercitata minn persuna
li kienet, per ezempju, semplici inkwilina tal-fond li fih tkun saret il-
molestja li tkun trid tigi respinta b’ dik I-azzjoni” (Vol. XLI P Il p 1005;
Vol. XXXIII P Il p 198)»;

Ghalhekk huwa ¢ar Ii l-atturi langas ma huma qeghdin iressqu I-actio
manutentionis ghaliex fis-sewwa bhala kerrejja, huma lanqas biss ghandhom il-

jedd Ii jressquha,;

64.

65.

66.

67.

68.

69.

Bil-kontra, dak li geghdin ifittxu l-atturi f'din il-kawza huwa li jigi mhares il-ftehim
verbali li huma jghidu li sar mal-konvenuti dwar I-uzu tal-giebja. L-atturi jallegaw li
I-partijiet gablu bejniethom li din il-giebja kellu juzaha biss I|-attur Carmel Scicluna
u ghalhekk geghdin jitolbu lil din il-qorti sabiex hija tikkonferma dan il-ftehim.
Minn din il-perspettiva ghalhekk I-azzjoni tal-atturi hija semplicement imsejsa fuq
il-prin€ipju tal-pacta sunt servanda, jigifieri li r-rabtiet ghandhom jinzammu u jigu

mharsa;

L-eccezzjoni tad-dekadenza taht I-artikoli 534 u 535 tal-Kapitolu 16 tal-Ligijiet
ta’ Malta mgajma mill-konvenuti fir-risposta mahlufa taghhom fil-11 ta’ Marzu,

2019 ghalhekk hija hazina u mhijiex sejra tintlaga’;

Hekk imwarrba I-e¢¢ezzjonijiet preliminari kollha tal-konvenuti, il-qorti sejra

tghaddi biex tistharreg issa |-mertu tat-talbiet attrici flimkien mar-raba’, il-

hames, is-sitt u s-seba’ e¢¢ezzjoni tal-konvenuti;

Essenzjalment, dak li jrid jigi de¢iz minn din il-qorti huwa jekk huwiex minnu li
hemm ftehim verbali bejn il-partijiet dwar il-fatt li I-attur Carmel Scicluna ghandu I-
jedd esklussiv tal-giebja, bil-kundizzjoni li I-konvenuti jistghu jaghmlu uzu minnha

sakemm kull wiehed minnhom jibni giebja ghalih innifsu;

Bilkemm hemm bzonn illi jinghad, ladarba I|-allegazzjoni tal-ftehim verbali gejja

mill-atturi, jaga’ fughom li jippruvaw li tabilhaqq jezisti dan il-ftehim;

Bhala punt ta’ tluq, il-qorti tissokta billi tghid li skont I-artikolu 389 tal-Kap 16 tal-
Ligijiet ta’ Malta, il-jeddijiet ta’ uzu u ta’ abitazzjoni jinkisbu u jintilfu I-istess
bhall-jedd ta’ uzufrutt. Issa skont l-artikolu 330(1) tal-Kap 16 tal-Ligijiet ta’
Malta, l-uzufrutt ta’ hwejjed immobbli, ma jistax jigi maghmul hlief b’att pubbliku,
u, jekk hu maghmul b’att inter vivos, ma jibdiex isehh, rigward it-terzi, hlief mill-
wagqt li I-att jigi insinwat fir-Registru Pubbliku, fuq talba ta’ wiehed mill-interessati

jew tan-nutar li jkun irCieva l-att;

15



70.

71.

72.

73.

74.

ll-giebja hija haga immobbli u ghalhekk bit-thaddim tal-artikoli 330(1) u 389 tal-
Kap 16 tal-Ligijiet ta’ Malta, il-ftehim dwar |-uzu taghha kellu jsir suppost b’att
pubbliku;

Fil-kaz taghna |-ftehim li I-atturi geghdin jghidu li sar fug I-uzu tal-giebja mhux
biss ma sarx b’att pubbliku izda lanqas ma sar b’kitba privata. Jirrizulta li I-ftehim

allegatament sar bil-fomm;

Ghalkemm il-ligi titlob li holgien ta’ jedd ta’ uzu ghandu jsir b’att pubbliku,
madankollu kif intgal mill-Qorti tal-Appell fis-sentenza Jonah Caruana et v.
Carmen Sammut et deciza fit-30 ta’ Ottubru, 2015, «il-gurisprudenza lokali
dejjem irrikonoxxiet |-arrangamenti li jsiru bejn il-gabillotti ghas-servizz ahjar tar-
raba’ bhala arrangamenti vinkolanti, anke jekk tali arrangamenti ma jistghu qatt

Jippregudikaw lis-sid;»

Kif tajjeb ifissru l-atturi fin-nota ta’ sottomissjonijiet taghhom, ghalkemm ftehim
bejn gabillotti li ma jkunux sidien tal-istess raba’ ma joholqux servitu, dawn
joholqu bejniethom rabtiet u obbligazzjonijiet personali li jigbdu fughom il-harsien
tal-ligi (ara Victor Spiteri et v. Carmelo Ellul et deciza mill-Prim’Awla tal-Qorti
Civili fil-11 ta’ Gunju, 2020 u Raymond Gauci et v. Peter Vella et deciza fis-27
ta’ Settembru, 2019);

Kif imfisser fis-sentenza John Aquilina et v. Charles Gauci et deciza mill-
Prim’Awla tal-Qorti Civili fit-28 ta’ Jannar, 2004:

«ghandu jinghad gabel xejn illi kif pacifikament akkolt f'gurisprudenza
stabbilita, "hu risaput universalment u komunement f'dawn il-Gzejjer
li, anke fil-kaz ta' raba bi gbiela, soltu jsir bejn id-diversi gabilloti ta'
appezzamenti diversi ftehim li jirregola s-servizz ta' dan ir-raba ghal
dak li jehtieg: per ezempju, moghdijiet bir-rigel, bil-karru jew bil-bhima,
... l-allokazzjoni ta' I-ilma mis-sienja komuni, il-mod kif dan ghandu jigi
kondott jew devjat ghall-okkorrenza, u servizzi simili. Aktar ma jkun
estiz ir-raba mqgabbel lil diversi gabillotti, sija jekk ikun tal-Gvern jew
tal-Mensa (ossija ta' I-Isqgof jew tal-Knisja kif jinghad) jew, kif ukoll
jinghad, "tas-Sinjur", aktar ikun kumplikati dawn is-servigi regolati

75.

76.

77.

78.

b'dan il-ftehim, specjalment f'dawk li kienu jissejhu territorji tal-fewdi
jew primogenituri. U kien ikun gwaj kbir kieku I-Qrati kellhom
jiddiskonoxxu dan il-ftehim semplicement ghax il-gabillotti li jaghmluh
ma humiex is-sidien tar-raba’, bla ma tigi provduta teorija legali li
tissanzjonah u tipprotegih. Kien ghalhekk i |-Qrati Taghna minn
zmien irrikonoxxew il-legalita ta' ftehim simili.” - "Antonio Bartolo -
vs- Paolo Vella", Appell Civili, 10 ta' Ottubru 1958 (Vol. XLII P | p
471)»;

Imhaddmin dawn il-principji misluta mill-gurisprudenza lokali, il-qorti titlaq billi

tosserva li I-ftehim li I-atturi jghidu li ghandhom mal-konvenuti sar bil-fomm;

Ftehim bil-fomm jorbot daqgs ftehim bil-mitkub, sakemm il-ligi ma titlobx li dak il-
ftehim bilfors isir bil-miktub. Madankollu, kif wiehed jista’ jithem, ftehim bil-fomm
huwa aktar difficli illi tippruvah minn ftehim bil-miktub, spec¢jalment meta bhal fil-
kaz li ghandna quddiemna, il-partijiet mhumiex geghdin jagblu dwar I|-ezistenza

ta’ dan il-ftehim verbali;

ll-Prim’Awla tal-Qorti Civili fis-sentenza taghha Maurice Caruana v. Mary
Carmela sive Lina Frendo et deciza fl-14 ta’ Ottubru, 2004, spjegat dwar dan il-
punt,

«illi meta wiehed jitkellem dwar ftehim, huwa mehtieg Ii jirrizulta
sodisfacentement ippruvat il-kunsens li |-partijiet allegatament involuti
f'tali ftehim suppost li lahqu. Fejn tali kunsens in idem ma johrogx
minn xi att miktub, irid jigi muri b’modi konvincenti ohrajn, imgar jekk
Cirkostanzjali. Imma huwa dejjem mehtieg li ssir prova tajba bizzejjed
u mhux b’semplici allegazzjoni jew kongettura. Fi kliem iehor,
ghalkemm mhuwiex eskluz li I-fehma ta’ parti fallegat ftehim tista’
tintwera wkoll fejn m’hemmx ftehim miktub, jinholog fug min gieghed
jallega tali fehma li jgib provi tajbin biex juru li tali fehma kienet tezisti
tassew»;

Fil-kaz taghna, biex isahhu l-allegazzjoni taghhom tal-ezistenza ta’ dan il-ftehim
verbali, l|-atturi ressqu x-xiehda taghhom, ix-xiehda u t-testment ta’ Saver
Scicluna (il-missier tal-ahwa), I-ircevuti fuq isem Carmel Scicluna li jikkonc¢ernaw
il-materjal li ntuza biex setghet inbniet il-giebja u s-sussidju mahrug fuq isem

Carmelo Scicluna mid-Dipartiment tal-Agrikoltura;

80.

81.

82.

83.

Minkejja dawn il-provi, il-qorti xorta wahda mhijiex konvinta, langas sal-grad tal-
probabbilita, li I-atturi sehhilhom jippruvaw l-ezistenza tal-ftehim verbali dwar |-

uzu esklussiv tal-giebja u tal-kamra li hemm maghha;

Ibda biex, il-qorti ma tistax tithem, jekk verament kien hemm dan il-ftehim fI-1994,
ghaliex l-atturi hadu disa’ snin biex fethu din il-kawza biex jirreklamaw I-uzu
esklussiv tal-giebja, minghajr ma ressqu maqar ittra ufficjali jew protest gudizzjarju

f'dan iz-zmien kollu biex il-konvenuti jibnu I-giebja personali taghhom;

Hekk ukoll, il-qorti ssibha iebsa wisq biex tnizzilha li I-konvenuti kienu lesti li jéedu
I-uzu tal-giebja favur l-attur Carmel Scicluna, meta jirrizulta li huma setghu jsaqqu
[-ghelieqgi taghhom minn din il-giebja u kull wiehed mill-konvenuti kellu sahanistra
komunikazzjoni ghaddejja mill-giebja sal-ghalga tieghu biex ikollu I-ilma. Fl-atti
tal-kawza ma ntweriex li din il-giebja ma tistax issaqqi r-raba’ kollha li ghandhom
bejniethom il-partijiet jew li l-uzu ta’ din il-giebja mill-partijiet kollha qieghda
twassal ghall-hsara jew tgharriq fil-giebja;

Tassew il-gorti ma tistax tifhem ghaliex il-konvenuti kellhom ghalfejn jacéettaw i
joqghodu jidhlu fi spejjez zejda ghall-bini ta’ giebja kull wiehed, meta kollha
kemm huma kienu geghdin jinqdew minn din il-giebja u ghadhom hekk jinqdew
biha sal-gurnata tal-lum. Dan biex ma jinghadx ukoll, li taghmel sens ukoll I-
osservazzjoni tal-konvenuti li I-bini ta’ hafna gwiebi ma tantx kienet ha ddoqq
tajjeb mas-sid ir-raba’. Hija hela ta’ flus, ta’ spazju, ta’ rizorsi u ta’ energija li
jkollok hafna gwiebi meta I-diebja ezistenti hija wahidha bizzejjed biex issaqqi r-

raba’ kollha tal-partijiet;

Huwa veru li l-atturi ressqu prova tal-benefi¢¢ji tas-sussidju u ghadd ta’
dokumenti li juru li l-ispejjez relatati mal-materjal li ntuzaw biex inbniet il-giebja
saru fug ordni tal-attur Carmel Scicluna. Madankollu, dawn id-dokumenti ma
jistghux jippruvaw il-ftehim verbali tal-1994 ghaliex dawn id-dokumenti kollha

nhargu snin gabel ma ntlahaq l-allegat ftehim dwar l-uzu tal-giebja. Kemm hu

84.

85.

86.

87.

88.

hekk, id-dokumenti relatati mal-benefi¢cji u s-sussidji, u I-parti ‘| kbira tal-ircevuti
huma kollha datati gabel I-1994 (ara padgni 13 sa 47 u pagni 116 sa 185 tal-atti);

B’Zieda ma’ dan, anke li kieku din il-qorti kellha taccetta li I-materjal biex inbniet il-
giebja thallas minn but l-attur Carmel Scicluna — haga li din il-qorti mhijiex
dagshekk ¢erta dwarha meqjus il-kontestazzjoni gawwija tal-konvenuti — wiehed
ma jridx ihalli barra, li I-bi¢¢a I-kbira tax-xoghol tal-bini tal-giebja sar mill-
konvenuti Paul u Joseph Scicluna (ara l-affidavits taghhom f'pagni 240 u 241 tal-
atti);

Mhux biss il-materjal ghandu valur imma anke |-esekuzzjoni tax-xoghol ghandu I-
valur tieghu. ll-konvenuti Paul u Joseph Scicluna jghidu li huma ma thallsux tax-
xoghol li ghamlu fuqg il-giebja u ghalhekk din il-qorti ma temminx li ghallingas
dawn iz-zewg konvenuti kienu ha jirrinunzjaw dagshekk facilment ghat-tgawdija

ta’ din il-giebja, wara li hadu I-izbriga li jibnuha huma;

Zgur u mhux forsi, dawn iz-zewg konvenuti ma kinux ha jaccéettaw i I-giebja taga’
fidejn biss l-attur Carmel Scicluna ghaliex dan hallas I-ispejjez tal-materjal tal-
giebja, ladarba anke huma kkontribwew bl-gharaq ta’ xbinhom sabiex il-giebja

setghet tinbena;

Fejn imbaghad il-ftehim verbali jkun dwar rinunzja ta’ dritt, (fdan il-kaz ir-rinunzja
tal-konvenuti milli juzaw il-giebja), wiehed irid jogghod ferm attent li r-rinunzja
tkun wahda cara li ma thalli I-ebda dubju dwar I-intenzjoni ta’ min ikun irid

jirrinunzja ghal dak li bid-dritt huwa tieghu;

Huwa mghallem fil-gurisprudenza illi r-rinunzji huma di stretto diritto, iridu
jinghataw interpretazzjoni dejga hafna u ghandhom jirrizultaw minn fatti
assolutament inkonciljabbli ma’ konservazzjoni tad-dritt u li juru I-volonta preciza
ta’ rinunzja. Jekk l-indizzji u I-fatti jhallu dubju dwar il-volonta tal-persuna, dan
ghandu jittiehed kontra l-ezistenza tar-rinunzja (ara Mario Attard v. Giovanni
Attard deciza mill-Qorti tal-Appell fil-31 ta’ Ottubru, 2014);

Din il-gorti, fl-ahhar seduta tat-30 ta’ Lulju, 2021 kellha |-opportunita tisma’
b’'widnejha stess hamsa mill-konvenuti. Dawn kollha kemm huma xehdu bl-aktar
b’'mod skjett li I-uzu tal-giebja kellu jkun komuni ghal kulhadd u li hadd minnhom
ma accetta li jcedi I-uzu ta’ din il-giebja favur I-attur Carmel Scicluna ghaliex ma
kienx jaghmel sens ghalihom li jibnu giebja ohra. Din il-gorti jkollha tistqarr li
minkejja I-emozzjonijiet ta’ ecitament, misthija, passjoni, ghadab u biza’ li tnisslu
wagt it-testimonjanza ta’ dawn ix-xhieda, din il-gorti fl-ebda mument ma dahal

fiha s-suspett li xi hadd minnhom kien qgieghed jigdeb jew ma jghidx il-verita;

F’dan il-kuntest, huwa veru li x-xiehda tal-missier Saver Scicluna kienet wahda
kategorika favur it-tezi tal-atturi izda |-gorti xorta mhijiex dagstant konvinta li t-tezi
tal-attri¢i hija dik it-tajba. Ix-xiehda ta’ Saver Scicluna, aktar u aktar it-testment
tieghu, jaghtu X’jifhmu li dan Saver Scicluna kien migbud hafna lejn Carmel
Scicluna, tant li hatru bhala I-uniku werriet tieghu, bl-eskluzjoni ta’ tmien uliedu I-
ohra. Ghal xi raguni li ma hargitx fdin il-kawza, Saver Scicluna kellu preferenza
gawwija lejn l-attur Carmel Scicluna u ghalhekk din il-gorti mhijiex konvinta mija

fil-mija li I-verzjoni tieghu kienet wahda oggettiva u imparzjali;

Fil-kuxjenza taghha, din il-gorti ma thossx li ghandha togghod fuq il-verzjoni ta’
Saver Scicluna. Jghid x’jghid dan Saver Scicluna, il-verzjoni tal-atturi li I-partijiet
gablu li I-giebja tintuza biss mill-attur u i I-konvenuti kellhom jibnu giebja
ghalihom ma tantx tista’ titwemmen ghaliex ma tantx taghmel sens, ladarba
kulhadd kien u ghadu ged jingeda mill-giebja, u I-partijiet kollha kien u ghadhom
ihallsu I-kontijiet tad-dawl li ghandhom x’jagsmu mat-thaddim taghha;

Minbarra dan, din il-qorti gieghda ukoll tasal ghall-fehma li tiffavorixxi t-tezi tal-
konvenuti billi tapplika dak imtenni mill-Qorti tal-Appell fis-sentenza Lawrence
Caruana v. Anthony Falzon deciza fil-5 ta’ Ottubru, 2001, |i

«Fejn l-assjem tal-provi hu tali li I-verzjonijiet tal-kontendenti huma
hekk bilancjati li kull wahda tista’ tirrizulta plawsibbli u veritjera, u ma
tirrizultax dik i¢-cirkostanza determinanti li tissoda I-konvin¢iment tal-

20



93.

94.

95.

96.

Qorti favur tezi u mhux l-ohAra, ma jibgax lecitu ghall-gudikant li
jifforma opinjoni motivata fuq preponderanza ta’ probabilitajiet’.
(Joseph Vincent Rausi v. Joseph Muscat, deciza mill-Prim’Awla fil-
5 ta’ Oftubru, 1992). ll-gudikant allura kellu jasal ghall-konkluzjoni li
min jallega u min allura kellu l-oneru tal-prova, ma jkunx issodisfa I-
prova.»

Ghalhekk, ladarba l-atturi ma sehhilhomx jippruvaw skont il-ligi l-allegat ftehim
verbali dwar |-uzu tal-giebja u tal-kamra li hemm maghha, din il-qorti ma tistax

tilga’ I-ebda wahda mit-talbiet attrici;

Ta’ min izid jghid ukoll, li anke kieku stess il-ftehim verbal gie ppruvat, it-talbiet
attrici xorta ma setghux jintlaqgghu. Skont l-atturi, il-konvenuti setghu jibqghu
juzaw din il-giebja sakemm jibnu wahda ghalihom. Ma ntweriex li I-konvenuti
kellhom xi terminu specifiku sabiex jibnu I-giebja taghhom. Ghalhekk fin-nuggas
ta’ terminu ghall-esekuzzjoni tal-bini tal-gwiebi, I-atturi ma setghux jippro¢edu
b’din il-kawza biex izommu lill-konvenuti milli jibgghu jingdew mill-giebja ezistenti.
Jekk xejn, l-atturi kellhom I-ewwel jitolbu lill-qorti sabiex bit-thaddim tal-artikolu
1078(b) tal-Kap 16 tal-Ligijiet ta’ Malta timponi terminu fuqg il-konvenuti biex
jibnu I-gwiebi. L-atturi perd ma nqgdewx b’dan ir-rimedju u ghalhekk ma jistax

jinghad li I-konvenuti waqghu fmora;

Jogghod hawnhekk dak imtenni mill-Qorti tal-Appell (Kompetenza Inferjuri) fis-
sentenza, Carlo Salamone noe v. Vicario Sebastiano decdiza fit-13 ta’
Novembru, 2009,

«meta konvenzjoni ma tiffissax terminu ghall-adempiment taghha,
sempli¢i ritard tad-debitur, ghalkemm prolungat jista’ jkun dak ir-
ritard, mhux bizzejjed biex id-debitur jigi dikjarat inadempjenti; imma
Jehtieg li jkun hemm ritard legali, jigifieri li d-debitur ikun waqa’ fmora
bil-kostituzzjoni tieghu ghal dak |-effett b’interpellazzjoni permezz ta’
att gudizzjarju da parti tal-kreditur.»

Sewwasew, fil-kaz taghna ma jirrizultax li gabel il-ftuh ta’ din il-kawza, il-
konvenuti gew imwissija jew imwiddba b’att gudizzjarju biex jibnu I-gwiebi

taghhom. Ghalhekk anke minn dan I-aspett, it-talbiet attrici ma jistghux jintlagghu

ghaliex l-uzu tal-giebja min-naha tal-konvenuti ghada valida, ladarba sallum

huma m’ghandhomx terminu specifiku biex fih huma jibnu I-gwiebi taghhom;

F'dan is-sens ghalhekk il-qorti gieghda tilga’ r-raba’, il-hames, is-sitt, is-seba’ u

t-tmien e¢cezzjoni tal-konvenuti;

ll-qorti izda mhijiex ha tilga’ I-ghaxar e¢¢ezzjoni tal-konvenuti ghaliex ghalkemm

it-talbiet attric¢i ha jigu michuda, l-azzjoni tal-atturi ma tistax titgies li kienet wahda

frivola u vessatorja kif jghidu I-konvenuti;

Fl-ahharnett, il-qorti trid li bit-thaddim tal-artikolu 223(3) tal-Kap 12 tal-Ligijiet
ta’ Malta, kull parti ghandha tbati I-ispejjez taghha, li huma marbuta ma’ din il-
kawza. Din l-ordni tghodd ghall-ispejjez kollha, hlief ghal dawk li gew stabbiliti
bis-sentenza tal-Qorti tal-Appell fis-27 ta’ Frar, 2015;

Dan huwa xierag ghaliex il-qorti mhux biss ¢ahdet hames eccezzjonijiet tal-
konvenuti, izda anke ghaliex il-kawza damet sejra minhabba I-appell mhux
misthoqq tal-konvenut u minhabba li I-konvenuti hadu aktar minn hames snin, i.e.
mill-15 ta’ Gunju 2016 sat-30 ta’ Lulju, 2021, sabiex ghalqu |-provi taghhom. II-
gorti jidhrilha wkoll li I-konvenuti kkontribwew b’mizura konsiderevoli ghat-tkabbir
u eskalar bla bzonn ta’ tilwima Ili kienet ta’ natura pjuttost semplic¢i. Jixraq
ghalhekk li huma jhallsu l-ispejjez taghhom tal-kawza (ara f'dan is-sens Joseph

Farrugia et v. Carmel Borg et dec¢iza mill-Qorti tal-Appell fl-1 ta’ Ottubru, 2004);

Decizjoni

Ghaldagstant ghar-ragunijiet fuq imsemmija din il-qorti gieghda taqta’ u tiddeciedi din il-

kawza billi:

Tichad it-tieni ec¢ezzjoni tal-konvenuti ghaliex I-azzjoni mibdija mill-atturi hija

wahda ¢éara u li tinftiehem:;

ii. Tichad ukoll it-tielet, id-disa’ u |-ghaxar eccezzjonijiet tal-konvenuti ghaliex

mhumiex misthoqqga la fil-fatti u langas fil-ligi;

iii. Tichad l-ectezzjoni tad-dekadenza tal-azzjoni, imgajma fir-risposta mahlufa
ulterjuri tal-11 ta’ Marzu, 2019 ghaliex tqis li I-azzjoni mnedija mill-atturi ma saritx
skont l-artikoli 534 u 535 tal-Kap 16 tal-Ligijiet ta’ Malta;

iv. Tilga’ r-raba’, il-hames, is-sitt, is-seba’ u t-tmien eécezzjoni tal-konvenuti safejn

dawn jagblu mar-ragunament tal-gorti milhuq fdin is-sentenza; u

v. Tichad it-talbiet kollha tal-atturi Carmel u Anna Scicluna ghaliex issib li huma ma
ppruvawx li Carmel Scicluna jgawdi minn jedd esklussiv fuq il-giebja u fuq il-

kamra li hemm hdejha;

Tordna li l-ispejjez tal-kawza jithallsu hekk: l-ispejjez kif decizi mill-Qorti tal-Appell bis-
sentenza tas-27 ta’ Frar, 2015 jibgghu I-istess, filwaqt li I-bgija tal-ispejjez marbuta mal-
kawza jithallsu, billi bit-thaddim tal-artikolu 223(3) tal-Kap 12 tal-Ligijiet ta’ Malta, kull
parti ghandha tbati l-ispejjez taghha;

Christian Falzon Scerri

Imhallef

Mary Josephine Musu
Deputat Registratur

